
क्र सं: ७०
कोड नम्बर:३७७५
प्रकाशकः रुम टु रिड
लेखक : नाजिया जबिन
चित्रकार : ममुन हसन
नेपाली अनुवादक : जय प्रसाद लम्साल
नेपाली सम्पादक : गणेश प्रसाद भट्टराई
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड 
आवाज: संझना महर्जन, सजनी नौबागे, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
एउटा जङ्गली हात्ती अकस्मात् गिरिशाको गाउँमा आउँछ । गाउँलेहरू
आत्तिएर भागभाग गर्छन् । तर गिरिशा भाग्दिनन् । उनी बहादुर केटी
हुन् । हात्तीलाई खुसी पार्न गिरिशाले केही गर्छिन् होला त ?

पहाडमा एउटा गाउँ थियो । त्यहाँ गिरिशा नाम गरेकी सानी केटी बस्थिन्
। झरनानजिकै उनको घर थियो । गिरिशा बिहान कुखुराको भाले बास्नासाथ
उठ्थिन् ।

गिरिशा घुम्न मन पराउँथिन् । उनी हरेक दिन कुहिरोसहितका
डाँडापाखामा दौडने र नाच्ने गर्थिन् ।

गिरिशाले वनपाखाका सबै जीवजनावर र चरालाई साथी बनाएकी थिइन् । उनी
तिनीहरूसँग खेलेर रमाउँथिन् ।

एक दिन दिउँसो गिरिशा घरबाहिर बसेर माला गाँस्तै थिइन् । त्यही बेला
नजिकैको वनबाट गाउँमा हात्ती पस्यो ।

"भाग, भाग ! हात्तीले कुल्चेर मार्ला, भाग ।" गाउँले र केटाकेटी
होहल्ला गर्दै भागाभाग गर्न थाले ।

गिरिशा निडर र आदर्श केटी हुन् । उनी हात्तीका कुराले डराइनन् । उनले
बुबालाई भनिन्, "बुबा एक काँइयो केरा ल्याउनुस् त ।"

बुबाले केराको घरी नै ल्याइदिनुभयो । गिरिशाले परैबाट हात्तीलाई
केरा दिइन् । भोकाएको हात्तीले केरा हतारहतार खायो । अब त हात्ती र
गिरिशा साथी साथी पो भए ।

गिरिशाको बहादुरी देखेर गाउँका सबै मान्छे तीन छक्क परे ।

खुसी भएर हात्तीले सुँडमा पानी ल्याएर गिरिशामाथि फोहोरा बर्सायो ।

गिरिशाले हात्तीलाई फूलको माला दिइन् । हात्ती सुँडमा माला
झुन्डाएर वनतिर लाग्यो ।

हात्तीले गाउँलेको कुनै नोक्सान गरेन । गिरिशाले गाउँलाई बचाइन् ।
गाउँलेले झरनानजिकैको चौरमा मादल घन्काए । सबै जना गिरिशाको
बहादुरीको प्रशंसा गर्दै रमाएर नाच्न थाले ।

यो केहि शब्द चिनिसकेका र नया शब्द सिक्न सक्ने बालबालिकाका लागि
तयार पारिएको दोस्रो तहको पहुंचयुक्त पुस्तक हो।

